
Сёстры Хатыні, спазнаўшыя полымя…
Попел, не зерне, ўпаў на раллю
Раннім світанкам. Заспаныя, голыя
Людзі палеглі ад куль і агню.
Мірныя сейбіты, мацеркі, дзеткі -
Чорнай навалы ніхто не чакаў.
Сціпла жылі вы на родных палетках.
Хто і за што вас так люта скараў?

(Г.А.Маслыка)

Збор інфармацыі па помніках Шаршунскага сельсавета ажыццяўляецца ў рамках праекта “Абеліскі – арыенціры нашай памяці”.

Прызначаны для масавага чытача.

Хатынь – гэта сімвал вялікай трагедыі. Трагедыі, што на вякі захоўваецца ў народнай памяці, што аддаецца не меншым болем ў сэрцы кожнага новага пакалення, чым ў сэрцах тых, хто перажыў усё гэта, быў сведкам страшных падзей.
Трагедыя Хатыні не абмінула і вёскі Шаршунскага сельсавета Мінскага раёна. У тыя гады наш сельсавет уваходзіў у склад Заслаўскага раёна. Лёс Хатыні раздзялілі вёскі Бахметаўка, Камкі і Агаркі. (Вёска Агаркі з 28.05.2013 года ўключана ў склад Лашанскага сельсавета).  Пасля вайны вёскі адрадзіліся, адбудаваліся нанова.

[image: ]Помнік спаленым жыхарам вёсак
Бахметаўка і Камкі

Вёска Бахметаўка ўшчыльную прылягае да аграгарадка Шаршуны. Першыя ўпамінанні аб вёсцы ў летапісе адносяцца да 1549 года.  

Этымалагічнай асновай назвы з’яўляецца прозвішча Бахметаў. На пачатку вайны ў 1941 годзе ў вёсцы пражываў 141 жыхар. 
Трагедыя адбылася 4 красавіка 1943 года. У чатыры гадзіны раніцы карнікі напалі на вёску, пачалі [image: ]падпальваць хаты і забіваць жыхароў. Спалена 30 сядзіб, загінула 115 чалавек, у тым ліку 60 дзяцей.                                                                                                             
У 1967 годзе каля адміністратыўнага будынка саўгаса “Савецкі” (сёння гэта ААТ “Шаршуны Агра) быў устаноўлены помнік, які ўвекавечвае імёны жыхароў вёсак Бахметаўка і Камкі, што былі спалены разам з вёскамі ў 1943 годзе за сувязь з партызанамі. Помнік двойчы рэканструявалі. 1975 год – расшырана ахоўная зона, 1985 – устаноўлены дзве прамавугольныя тумбы, на якіх заменены мемарыяльныя дошкі з імёнамі загінуўшых. 
[image: ]У кнізе “Нацистская политика геноцида и “выжженной земли” в Белоруссии”, якая выдадзена выдавецтвам “Беларусь” у 1984 годзе пад рэдакцыяй В.Е. Лабанка, маецца ссылка на  нямецкі дакумент, які падцвярджае факт спальвання вёсак Бахметаўка і Камкі.  

На фотаздымку: Паведамленне начальніка зямельнага аддзела Заслаўскай раённай управы аб выніках карнай аперацыі (чэрвень 1943 года), у ходзе якой знішчана 1419 чалавек, спалена 13 вёсак.
Вёска Бахметаўка ў спісе пад нумарам 5. У гэтым сумным спісе значацца вёскі Камянец, Рогава, Дуброва  (Даўбарова), Шаршуны. Усе гэтыя вёскі ўваходзяць ў склад Шаршунскага сельсавета. Жыхары гэтых вёсак таксама пацярпелі ад карных атрадаў фашыстаў.

Знаходзіцца вёска на адлегласці 6 кіламетраў ад аг. Шаршуны на ўсход. Назва вёскі паходзіць ад слова “камель, камлюк”, што азначае ніжнюю частку дрэва. Першыя ўпамінанні аб існаванні вёскі адносяцца да 1799 года.
У 1941 годзе у вёсцы пражывала 150 жыхароў. 
29 кастрычніка 1943 года ў 6 гадзін раніцы карнікі ўварваліся ў вёску і пачалі падпальваць сядзібы. Ратуючыся, жыхары выбягалі з хат і траплялі пад агонь фашыстаў. 
Вёску Камкі палілі два разы. Прычым першы раз – 19 верасня 1943 года як раз пры дапамозе запальных і [image: ]фугасных бомбаў, скінутых нямецкімі ваеннымі самалётамі. 
[image: ]Другім днём быў дзень 2 лістапада гэтага ж года. У нацыянальным архіве захаваўся акт, які быў састаўлены камандзірам атрада “Штурм”, старшынёй вёскі і ўцалеўшымі жыхарамі. За два разы налётаў на вёску  спалена 35 сядзіб, загінула 86 чалавек, у тым ліку 35 дзяцей. 
На пажоўклых ад часу лістках увесь боль і трагедыя жыхароў, што згубілі родных, жыллё, гаспадаркі, з якіх яны жылі. 

[image: ] “Акт
1943 года ноября 27 дня.
[image: ]Мы, нижеподписавшиеся: командир партизанского отряда «Штурм», комиссар отряда, военный комендант деревни Камки , старейшина деревни Камки и др. составили настоящий акт в том, что 19 сентября 1943 г. немецкие самолеты в течение 6 часов бомбили д.Камки зажигательными и фугасными бомбами. От бомбежки пострадали 17 хозяйств из 20 имеющихся в деревне.
От возникшего пожара погорело с жителями домов 8, токов с хлебом 11, хлевов для скота 8, пунь с сеном 11, других подворных построек 11, в огне погибло коров 1 штука, курей 25 штук, житель ранен 1. Мужчина в результате такой зверской расправы фашистским     над нашей деревней, что в деревне осталось без единой … без хлеба, без кормов 8 хозяйств. Фашистские людоеды не удовлетворились выполненным зверством. 27 ноября 1943г. в 6 часов утра напали на деревню с Казековского гарнизона, [image: ]численностью более 100 немцев забрали 27 коров, лошадей 12 штук, курей 162 штуки, гусей 11 штук. Ограбили всю одежу. С пулеметов и автоматов расстреляли 82 человека, из них мужчин 33 человека, женщин 49 человек, детей 26[image: ] человек, стариков 7 человек. Сожгли 5 домов и в этих 5 домах сожгли 32 человека.
Немцы вели ураганный оружейно-пулеметный огонь по убегающему населению с деревни и в результате чего 8 человек, которые находятся сейчас в разных местах (у родни) на излечении. С чем и составили настоящий акт 27 экземпляров в чем собственноручно и расписались.”   

Усе імёны забітых і спаленых жыхароў ўвекавечаны на помніку, што ўстаноўлены ў аграгарадку Шаршуны. У 2015 годзе нашчадкі застаўшыхся ў жывых жыхароў вёскі на ўласныя сродкі ўстанавілі невялікі помнік сваім забітым і спаленым землякам. 
Устаноўлены помнік на ўездзе ў вёску, на ўзбочыне дарогі. Гэта вялікі валун, на якім замацавана гранітная пліта з датай трагедыі і зваротам нашчадкаў:

“А мы, нашчадкі нашых продкаў,
Не маем права забываць.
І лёсы сваякоў забітых,
[image: ]Каб нам ніколі не спазнаць” 

На фотаздымку: в. Камкі. Каля помніка спаленым жыхарам вёскі інвалід Вялікай Айчыннай вайны     Булда П.С.

Аграгарадок Шаршуны. Піянеры Шаршунскай сярэдняй школы каля помніка спаленым жыхарам вёсак Бахметаўка і Камкі.

[image: ]Помнік на брацкай магіле 25-ці мірных жыхароў в.Агаркі, забітых і спаленых фашыстамі

Брацкая магіла ў вёсцы Агаркі, Мінскага раёна, Мінскай вобласці.
Месцазнаходжанне і тып аб'екта - Брацкая магіла. Уліковы нумар у АБД 518. Паўднёвая ўскраіна вёскі, справа ад дарогі з ст. Радашковічы на в.Рогава.
Апісанне аб'екта – пахаванне 25 мясцовых жыхароў, спаленых немцамі ў 1943 г. У базе з інфармацыяй пра беларускія вёскі, знішчаныя ў Вялікай Айчыннай вайне, ёсць сведчанне: «3 сакавіка 1943 года спалілі д. Агаркі, дзе расстралялі жыхароў і 25 чалавек сагналі ў адзін дом і спалілі ў ім усіх жыўцом». У 1980г. на магіле ўсталяваны Абеліск». Паводле дадзеных аўтаматызаванага банка дадзеных МА РБ на 2017 год, у магіле пахавана 25 грамадзянскіх ахвяр.
Тэкст на помніку: “5 марта 1943 года за связь с партизанами в деревне Огарки немецко-фашистские захватчики расстреляли и сожгли 25 человек. Вам, не покорившимся, вечная слава и память потомков”.
Вёска знаходзіцца непадалёк ад сучаснай шашы Мінск-Маладзечна. Першыя згадкі аб ёй адносяцца да 1677 года. Назва яе мае славянскія карані. “Агарак” – астатак недагарэлай свечкі, альбо лучыны, ці рэшткі будынка, які згарэў.
У 1941 годзе тут пражывала 56 жыхароў. 



[image: ]
5 сакавіка  1943 года нямецка-фашысцкія акупанты прыйшлі ў вёску і арыштавалі тых, каго западозрылі ў сувязі з партызанамі і ў каго ў партызанах былі родзічы. Людзей сагналі да хлява, што стаяў на паўночна-заходнім ускрайку вёскі.
[image: ][image: ]
Закрылі і падпалілі. Хто хацеў вырвацца - расстрэльвалі. Усяго загінула 25 чалавек.
Астанкі спаленых людзей мясцовыя жыхары пахавалі на месцы трагедыі і ўстанавілі 5 надмагільных камянёў.
У 1990 годзе камяні замянілі на помнік з чырвонага граніту, паабапал якога ўстаноўлены стэлы з імёнамі спаленых жыхароў вёскі, з указаннем іх узросту. Самаму малодшаму было ўсяго паўгода.






[image: ]Ідуць гады. Адыходзяць у вечнасць сведкі тых жудасных падзей.  Нам застаюцца толькі скупыя запісы, што зберагаюцца ў архівах і помнікі, помнікі, помнікі…  І словы-заклік, словы-просьба на “Сцяне памяці” ў Хатыні: 
“Людзі добрыя, помніце: мы любілі
жыццё і Радзіму, вас, дарагія.
Мы згарэлі жывымі ў агні.
Наша просьба да ўсіх:
Хай жалоба і смутак 
абернуцца ў мужнасць і сілу, 
Каб змаглі ўвекавечыць вы мір 
 і спакой на зямлі.
Каб нідзе і ніколі ў віхуры пажараў 
жыццё не ўмірала”.

І мы помнім і зберагаем гэту нітачку памяці, што цягнецца праз перажытае ў сёння.

Складальнік: Гаеўская А.В.
Рэдактар: Камлюк, М.А.
Мастак-афарміцель: Шчаглова А.А.

Шаршунская інтэграваная
 сельская бібліятэка

Адрас:
а/г Шаршуны, вул. Савенка, 2

Тэлефон:
505-88-08

Час работы:
аўторак – субота: 09.00 – 18.00

Выхадныя дні:
нядзеля, панядзелак

Санітарны дзень:
1-ая серада месяца

ВКонтакте: Шершунская Интегрированная-Сельская-Библиот:
https://vk.com/id605236988

